Змітрок Бядуля “На Каляды к сыну”
Трагедыя Тэклі
Мэта: вучні будуць умець вызначаць эпізоды, важныя для характарыстыкі ўзаемаадносін бацькоў і дзяцей; даваць аргументаваную ацэнку паводзінам герояў, абапіраючыся на змест мастацкага твора, праз іх учынкі і дзеянні, думкі і імкненні.
Будуць ведаць як параўноўваць, аналізаваць, рабіць высновы, асэнсавана выказваць свае погляды на твор і яго герояў
Задачы: развіваць вуснае і пісьмовае маўленне вучняў і іх творчае мысленне; працаваць у групе, выхоўваць павагу да маці.

Эпіграф: Наведвайце бацькоў, пакуль яны жывыя, 

      Пакуль дымяцца коміны  - нагрэйцеся ў бацькоў…











Рыгор Барадулін

Ход урока

I. Арыенціровачна-матывацыйны этап
Настаўнік: У кожнага з нас у гэтым свеце ёсць месца, дзе мы адчуваем сябе найбольш добра і ўтульна, - наш родны бацькоўскі дом. Мы ведаем, што, адкуль бы ні вярнуліся, нас заўсёды сустрэнуць ласкавыя вочы маці, сагрэе душу яе клопат, а бацька будзе распытваць пра наша жыццё і радавацца  нашым поспехам . Таму нам, дзецям, трэба быць удзячнымі сваім бацькам за іх любоў: гаварыць толькі прыемныя словы, дапамагаць, калі гэта патрэбна. А потым, калі нехта будзе  жыць у іншым месцы, - часцей наведвацца ў родны дом, бо маці і бацька заўсёды чакаюць нас, спадзяюцца на хуткую сустрэчу.
II. Агучванне тэмы і мэтаў урока

Настаўнік: Сёння мы працягваем  працу паводле твора З.Бядулі “На Каляды к сыну”. Трагедыя Тэклі. На ўроку мы з вамі  будзем даваць характарыстыку героям праз іх паводзіны і ўчынкі, аналізаваць, рабіць высновы, выказваць свае погляды на твор і яго герояў, вызначым, у чым заключаецца трагедыя Тэклі, а таксама паразважаем над вечнай праблемай – праблемай бацькоў і дзяцей.
III.  Праверка дамашняга задання

Настаўнік: Дома вам неабходна было дачытаць твор. Давайце ўспомнім, якім было жыццё Тэклі? Прыгадаем змест апавядання. 
Работа па варыянтах

1 варыянт –      1.   Зачытайце пачатак твора, у якім апісваецца прырода.
                              2. Якім чынам з дапамогай пейзажа, пададзенага ў пачатку твора, пісьменнік здолеў перадаць душэўны стан Тэклі?

2 варыянт-   1. Чаму Тэкля і яе муж аддалі свайго сына Лаўрука на выхаванне пану Шчубальскаму?



      2.  Як склалася далейшае жыццё сына?

 3 варыянт –     1. Якой была першая сустрэча бацькоў з сынам, калі ён прыехаў на Каляды?


                 2. Як аднесліся Тэкля і яе муж да таго, што іх сын становіцца панам?

(адказы вучняў)

А зараз давайце ўспомнім разам эпізоды, калі Тэкля вырашыла пайсці да свайго сына на Каляды ( як збіралася, была ў дарозе, сустрэлася з Лаўруком) – па малюн. (прэзент.)
 (ВУЧНІ ЗАЧЫТВАЮЦЬ МОМАНТЫ З ТВОРА, ЯКІЯ АДПАВЯДАЮЦЬ МАЛЮНКАМ)
Малайцы! Вы ўважліва прачыталі тэкст.

 “Вялікае сэрца”

Настаўнік: Няма больш дарагога, роднага і светлага слова, чым маці, мама, матуля, матулечка! Мама для кожнага з нас і самы дарагі, і самы ласкавы, і самы лепшы, і самы-самы  чалавек на свеце. Ніхто не можа параіць, дапамагчы ў бядзе так, як маці. Нічыё сэрца не баліць так за сваё дзіця, як матуліна. І вядома, ніхто не ўмее так любіць, як маці. 
Сцісніце свае пальчыкі ў кулачок і паглядзіце, якога ён па памеру. Кажуць,што і наша сэрца такога памеру - маленькае. 

А як гавораць пра людзей, якія робяць добрыя справы, заўсёды дапамагаюць іншым? Якое сэрца маюць гэтыя людзі? (Вялікае.)
Каго з дадзенага апавядання мы можам назваць  чалавекам з ”вялікім сэрцам”? І за якія якасці? (Тэклю.) 

Зараз папрацуеце калектыўна  (па 4 чалав.) У вас на  партах ляжаць карткі, на якіх напісаны станоўчыя і адмоўныя якасці чалавека . Ваша задача выбраць тую якасць, якая характарызуе гераіню апавядання Тэклю, і прымацаваць яе на сэрца, якое вісіць на дошцы. Свой выбар абгрунтуйце, чаму вы выбралі гэтую якасць.

(Калектыўная работа.)
 Характарыстыка вобразаў Тэклі і Лаўрука

Настаўнік: Мы з вамі ўжо рабілі апісанне знешнасці чалавека на ўроках мовы, таму зараз я вам прапаную падобнае заданне. На дошцы вісіць партрэт старой жанчыны. У маім уяўленні так магла выглядаць Тэкля. Давайце апішам знешнасць гэтай жанчыны.
(вучні даюць кароткае апісанне знешнасці партрэта)
 Настаўнік: Згодна плану, які запісаны на памятках (яны ляжаць у вас на партах), вы  павінны даць характарыстыкі героям і падмацаваць свой адказ цытатамі з тэксту. Першая група рыхтуе характарыстыку Тэклі, другая – Лаўрука 
1гр.

	Імя гераіні
	

	Узрост
	

	Месца жыхарства
	

	Жыццёвыя каштоўнасці
	

	Адносіны да Цыпрука
Адносіны да Лаўрука

Да пана Шчубальскага

Да суседзяў
	

	Уласная выснова
	


2гр.

	Імя героя
	

	Узрост
	

	Месца жыхарства
	

	Жыццёвыя каштоўнасці
	

	Адносіны да маці
Адносіны да бацькі

Адносіны да Шчубальскага
	

	Уласная выснова

	


(Агучваюцца вынікі работы)
РАБОТА З МУЗЫЧНЫМ ТВОРАМ 

Гучыць песня “Бацькоўскі зруб” (Словы Цыбульскага, музыка Іванова) у выкананні ансамбля “Сябры”.

· Што вы адчулі падчас гучання музычнага твора? Якія думкі ўзніклі ў вас?

· Якія малюнкі ўзніклі пры праслухоўванні? Чаму?

· Што агульнае і адрознае адлюстравана ў апавяданні і песні? Як звязаны яны паміж сабой?

-Прачытайце, калі ласка, словы Рыгора Барадуліна (эпіграф). Як выказванне Барадуліна стасуецца з апавяданнем?
Работа з прыказкамі і прымаўкамі пра бацькоў і дзяцей (растлумачыць)
1. Малыя дзеці – галава баліць, вырастуць – сэрца.

2. Самая балючая рана – ад свайго дзіцяці.

3. Калі з матчынай гаворкі пасмяешся, то на старасці  і ад маці адрачэшся.

4. Птушка рада вясне, а маці – дзіцяці.

5. Матчына дабрата ні канца ні краю не ведае.

(Якой тэмай аб’яднаны дадзеныя выразы?)
АПЫТВАННЕ

- Як, на вашу думку, складзецца далейшы лёс Тэклі?
- Якія праблемы ўздымае З. Бядуля ў апавяданні “На Каляды к сыну”? (бацькоў і дзяцей: выхаванне дзяцей, дзеці павінны шанаваць сваіх бацькоў, даглядаць іх у старасці) Ці актуальныя гэтыя праблемы ў наш час?

- Якая асноўная думка твора? Чаму вучыць нас гэты твор?

VI Дамашняе заданне

Настаўнік: С. 87, адказаць на пытанні (12,13)
Скласці памятку ўзаемаадносін бацькоў і дзяцей на аснове выказвання  Вісарыёна Бялінскага : “Любоў і павага да бацькоў без усякіх сумненняў ёсць пачуццё святое…” да 15 пунктаў.
Падрыхтаваць ілюстрацыі да апавядання.

VII Абагульненне, рэфлексія

Працягніце выраз роздумамі з уласнага вопыту і зместу апавядання “На Каляды к сыну”З.Бядулі:
· Сёння на ўроку я даведаўся, што…..

· Пасля ўрока мне захацелася….

· Урок даў мне для жыцця…..
· Сям’я будзе шчаслівай, калі………

· Сваёй сям’і я жадаю…………

· Сям’я дапамагае кожнаму…………

· Менавіта ў сям’е дзеці вучацца……….

VIII. Падвядзенне вынікаў урока

1. Пракаментаваць усе адзнакі, даць парады тым, у каго не ўсё атрымалася.

2. Выказаць уласнае ўражанне ад урока, зрабіць вывады
ЧЫТАННЕ НАСТАЎНІКАМ ВЕРШ “Слова пра маці”
Настаўнік: Беражыце сваіх бацькоў, паважайце. Не саромцеся праявіць свае пачуцці і адносіны да іх. Не саромцеся папрасіць прабачэння за свае ўчынкі. І ведайце, што нашы бацькі жывуць толькі дзеля нас.

